КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса вот рӧскодлысь лыддьӧг дасьтан да 
Коми Республикаса вот рӧскодсӧ донъялан пӧрадок вынсьӧдӧм йылысь
Коми Республикаса Веськӧдлан котыр шуис:
1. Вынсьӧдны Коми Республикаса вот рӧскодлысь лыддьӧг лӧсьӧдан да Коми Республикаса вот рӧскодсӧ донъялан пӧрадок (водзӧ – Пӧрадок) содтӧд серти.
2. Коми Республикаса олӧмӧ пӧртысь власьт органъяслы, кодъяс Пӧрадок серти збыльмӧдӧны Коми Республикаса вот рӧскод серти кураторъяслысь уджъяссӧ, могмӧдны 2019 вося ӧшым тӧлысь 25 лунӧдз Коми Республикаса курируйтан вот рӧскодлысь окталунсӧ донъялан методикаяс вынсьӧдӧмсӧ, Коми Республикаса выль вот рӧскод серти, кутшӧмъяс артмӧны тайӧ шуӧм вынсялӧм бӧрын, Коми Республикаса вот рӧскодлысь окталунсӧ донъялан методика быдвося вынсьӧдӧмсӧ да (либӧ) индӧм методикаяс лӧсялана вося ӧшым тӧлысь 15 лунӧдз вежӧмсӧ.
3. Вӧзйыны Федеральнӧй вот службалӧн Коми Республикаын веськӧдланінлы сетны Коми Республикаса сьӧм овмӧс министерствоӧ отчётнӧй финансӧвӧй во серти Коми Республикаса вот рӧскодлӧн фискальнӧй характеристикаяс йылысь юӧрсӧ, а сідзжӧ отчётнӧй финансӧвӧй во водзын мунысь 6 во серти Коми Республикаса ышӧдан вот рӧскод йылысь юӧрсӧ татшӧм кадколастъясӧ:
1) косму тӧлысь 1 лунӧдз – отчётнӧй во водзын мунысь во серти тӧдмӧгъяс, а сідзжӧ сэк, кор колӧ мукӧд отчётнӧй период серти стӧчмӧдӧм мыччӧдъяс ӧнія финансӧвӧй вося рака тӧлысь 1 лун вылӧ вот декларацияяс серти юӧр тӧд вылӧ босьтӧмӧн, кӧні эм:
мынтысьысьяслӧн лыд йылысь тӧдмӧгъяс, кодъяс вӧдитчисны вот кокньӧдъясӧн, мездӧмъясӧн да вотъяс серти мукӧд преференцияӧн (водзӧ – кокньӧдъяс);
Коми Республикаса быд вот рӧскод серти Коми Республикалӧн ӧтувтӧм сьӧмкудйын воштӧм чӧжӧс мында йылысь тӧдмӧгъяс;
быд вот рӧскод серти Коми Республикалӧн ӧтувтӧм сьӧмкудйӧ мынтысьысьясӧн мынтӧм вылӧ декларируйтӧм вот йӧрыш йылысь ышӧдан вот рӧскод серти тӧдмӧгъяс;
2) сора тӧлысь 15 лунӧдз – отчётнӧй финансӧвӧй во серти кокньӧдъяслӧн йӧрыш йылысь, а сідзжӧ Коми Республикаса ышӧдан вот рӧскод серти тӧдмӧгъяс, кутшӧмъясӧс подулалӧма организацияяслӧн чуктӧс вылӧ вот да организацияяслӧн эмбур вылӧ вот серти кокньӧдъясӧн, отчётнӧй воӧ мынтысьысьясӧн, кодъяслӧн эм кокньӧдъяс вылӧ инӧд, мынтӧм вылӧ декларируйтӧм вот йылысь тӧдмӧгъяс.
4. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                         М. Порядин
Сыктывкар
2019 вося йирым тӧлысь 14 лун
477 № 
ВЫНСЬӦДӦМА
Коми Республикаса Веськӧдлан котырлӧн
2019 во йирым тӧлысь 14 лунся 477 №-а шуӧмӧн
(содтӧд)
Коми Республикаса вот рӧскодлысь лыддьӧг лӧсьӧдан да 
Коми Республикаса вот рӧскодсӧ донъялан
ПӦРАДОК
I. Панас
1. Тайӧ Пӧрадокыс урчитӧ Коми Республикаса вот рӧскодлысь лыддьӧг лӧсьӧдан да Коми Республикаса вот рӧскодсӧ донъялан пӧрадок.
2. Тайӧ Пӧрадокын вӧдитчӧны татшӧм кыввежӧртасъясӧн:
“Коми Республикаса вот рӧскод серти куратор” – Коми Республикаса олӧмӧ пӧртысь власьт орган, коді Коми Республикаса нормативнӧй инӧда актъясӧн урчитӧм уджмогъяс серти кывкутӧ Коми Республикаса вот рӧскодлы лӧсялана Коми Республикаса канму уджтаслӧн шӧр могъясӧдз да (либӧ) Коми Республикаса социальнӧй да экономика политикаын шӧр могъясӧдз воӧдчӧмысь, кутшӧмъяс оз пырны Коми Республикаса канму уджтасъясӧ;
“Коми Республикаса вот рӧскодлӧн нормативнӧй характеристикаяс” – Коми Республикалӧн нормативнӧй инӧда актъясса положениеяс, мыйясӧн урчитӧны вот кокньӧдъяс, мездӧмъяс да вотъяс серти мукӧд преференция (водзӧ – кокньӧдъяс), вот нимъяс, кутшӧмъяс серти урчитӧма кокньӧдъяссӧ, мынтысьяслӧн категорияяс йылысь тӧдмӧгъяс, кодъяслы урчитӧма кокньӧдъяссӧ, а сідзжӧ Коми Республикаса нормативнӧй инӧда актъясӧн урчитӧм мукӧд характеристика;
“Коми Республикаса вот рӧскодсӧ донъялӧм” – Коми Республикаса вот рӧскодлысь йӧрышсӧ донъялӧм серти, кутшӧмъясӧс подулалӧма мынтысьысьяслы сетан кокньӧдъясӧн, а сідзжӧ Коми Республикаса вот рӧскодлысь окталунсӧ донъялӧм серти мероприятиеяслӧн комплекс;
“Коми Республикаса вот рӧскодлысь йӧрышсӧ донъялӧм” – Коми Республикаса ӧтувтӧм сьӧмкудса воштӧм чӧжӧслысь йӧрыш индӧм, кутшӧмъясӧс подулалӧма мынтысьысьяслы сетан кокньӧдъясӧн;
“Коми Республикаса вот рӧскодлысь окталунсӧ донъялӧм” – мероприятиеяслӧн комплекс, кутшӧмъяс сетӧны позянлун вӧчны Коми Республикаса вот рӧскодлӧн торъя мога характеристикаяссӧ тӧд вылӧ босьтӧмӧн мынтысьысьяслы кокньӧдъяс сетны коланлун да окталун йылысь кывкӧртӧд;
“Коми Республикаса вот рӧскодлӧн паспорт” – документ, кӧні эм Коми Республикаса нормативнӧй, фискальнӧй да торъя мога характеристикаяс йылысь тӧдмӧгъяс, кутшӧмӧс дасьтӧ вот рӧскод серти куратор;
“Коми Республикаса вот рӧскодлӧн лыддьӧг” – документ, кӧні эм Коми Республикаса канму уджтасъяслӧн, Коми Республикалӧн канму уджтасъясса тэчас элементъяслӧн шӧр могъяс да (либӧ) Коми Республикаса социальнӧй да экономика политикаын, кутшӧмъяс оз пырны Коми Республикаса канму уджтасъясӧ, шӧр могъяс серти Коми Республикаса вот рӧскод юклӧм йылысь, а сідзжӧ Коми Республикаса вот рӧскод серти кураторъяс йылысь тӧдмӧгъяс;
“мынтысьысьяс” - вот мынтысьяс;
“Коми Республикаса социальнӧй вот рӧскод” – Коми Республикаса вот рӧскодлӧн торъя мога категория, кутшӧмӧс подулалӧма йӧзӧс социальнӧя дорйӧмӧн (отсӧгӧн) могмӧдны коланлунӧн;
“Коми Республикаса ышӧдан вот рӧскод” – Коми Республикаса вот рӧскодлӧн торъя мога категория, кутшӧм кутас ышӧдны предпринимательство да инвестиция удж субъектъяслысь экономика боксянь зільлунсӧ да та бӧрын содтыны Коми Республикаса ӧтувтӧм сьӧмкудлысь чӧжӧссӧ;
“Коми Республикаса техническӧй вот рӧскод” – Коми Республикаса вот рӧскодлӧн торъя мога категория, мый отсӧгӧн чинтасны мынтысьысьяслысь рӧскодсӧ, кодъяс вӧдитчисны кокньӧдъясӧн, кодъясӧс тырвыйӧ либӧ мыйкӧ мында могмӧдӧны сьӧмӧн Коми Республикаса республиканскӧй да (либӧ) меставывса сьӧмкудъяс тшӧт весьтӧ;
“Коми Республикаса вот рӧскодлӧн фискальнӧй характеристикаяс” – мынтысьысьяслы сетӧм кокньӧдъяслӧн йӧрыш йылысь, кокньӧдъяс босьтысьяслӧн лыд йылысь да Коми Республикаса ӧтувтӧм сьӧмкудйӧ мынтӧм вылӧ наӧн декларируйтӧм вот йӧрыш йылысь тӧдмӧгъяс;
“Коми Республикаса вот рӧскодлӧн торъя мога характеристикаяс” – кокньӧдъяс сетан шӧр могъяс, найӧс сетан шӧр могъясӧдз воӧдчан петкӧдласъяс (индикаторъяс) йылысь тӧдмӧгъяс, а сідзжӧ Коми Республикаса нормативнӧй инӧда актъясӧн урчитӧм мукӧд характеристика.
3. Коми Республикаса вот рӧскодсӧ пыртӧны Коми Республикаса канму уджтасъясӧ Коми Республикалӧн канму уджтасъясса шӧр могъяссӧ, Коми Республикалӧн канму уджтасъясса тэчас элементъяссӧ да (либӧ) Коми Республикаса социальнӧй да экономика политикаын шӧр могъяссӧ тӧд вылӧ босьтӧмӧн, кутшӧмъяс оз пырны Коми Республикаса канму уджтасъясӧ.
4. Коми Республикаса вот рӧскодсӧ донъялӧны Коми Республикаса вот рӧскод серти кураторъяс тайӧ Пӧрадок серти “Россия Федерацияса субъектъяслысь да муниципальнӧй юкӧнъяслысь вот рӧскодсӧ донъялӧм дорӧ ӧтувъя корӧмъяс йылысь” Россия Федерацияса Веськӧдлан котырлӧн 2019 во лӧддза-номъя тӧлысь 22 лунся 796 №-а шуӧмӧн урчитӧм ӧтувъя корӧмъясӧ кутчысьӧмӧн (водзӧ – Ӧтувъя корӧмъяс).
5. Коми Республикаса вот рӧскодсӧ донъялӧм могысь Коми Республикаса вот рӧскод серти кураторъяс ода-кора тӧлысь 1 лунӧдз:
1) дасьтӧны Коми Республикаса вот рӧскодлысь паспортъяссӧ, кӧні эм тайӧ Пӧрадок дорӧ 1 содтӧдӧн урчитӧм юӧр, Коми Республикаса вот рӧскод серти, мый серти лоӧны кураторъясӧн;
2) донъялӧны Коми Республикаса лӧсялана курируйтан вот рӧскодлысь окталунсӧ тайӧ Пӧрадоклӧн 13 – 28 пунктъясӧн урчитӧм пӧрадокын;
3) ыстӧ Коми Республикаса сьӧм овмӧс министерствоӧ Коми Республикаса вот рӧскодлысь паспортъяссӧ, кутшӧмъясӧс дасьтӧма тайӧ пунктса 1 пунктув серти, да Коми Республикаса курируйтан вот рӧскодлысь окталунсӧ донъялан бӧртасъяссӧ, кӧні эм тайӧ Пӧрадоклӧн 29 пунктӧн урчитӧм юӧр.
6. Коми Республикаса вот рӧскодлӧн нормативнӧй, торъя мога да фискальнӧй характеристикаяс йылысь юӧр дасьтан правилӧяссӧ урчитӧма тайӧ Пӧрадок дорӧ 2 содтӧдӧн.
7. Коми Республикаса вот рӧскодлысь окталунсӧ донъялӧм могысь Коми Республикаса сьӧм овмӧс министерство:
1) 2019 воӧ Федеральнӧй вот службалӧн Коми Республикаын веськӧдланінкӧд сӧгласуйтӧм кадколастӧ, а сы бӧрын мунысь воясӧ урасьӧм тӧлысь 1 лунӧдз ыстӧ Федеральнӧй вот службалӧн Коми Республикаын веськӧдланінӧ мынтысьысьяслӧн категорияяс йылысь тӧдмӧгъяс лӧсялана вот рӧскодсӧ подулалан Коми Республикаса нормативнӧй инӧда актъяс индӧмӧн, сы лыдын, кутшӧмъяс вӧліны вынаӧн отчётнӧй воӧ да отчётнӧй во водзын мунысь воӧ, да Ӧтувъя корӧмъяс дорӧ содтӧдӧн урчитӧм мукӧд юӧр;
2) 2019 воӧ Россия Федерацияса сьӧм овмӧс министерствокӧд сӧгласуйтӧм кадколастӧ, а сы бӧрын мунысь воясӧ лӧддза-номъя тӧлысь 1 лунӧдз сетӧ Россия Федерацияса сьӧм овмӧс министерствоӧ Коми Республикаса вот рӧскодлысь окталунсӧ донъялӧм вылӧ мыччӧдъяс Ӧтувъя корӧмъяс дорӧ содтӧдын индӧм лыддьӧг серти;
3) сэк, кор колӧ моз тӧлысь 20 лунӧдз, ыстӧ Россия Федерацияса сьӧм овмӧс министерствоӧ стӧчмӧдӧм юӧр Ӧтувъя корӧмъяс дорӧ содтӧд серти.
II. Коми Республикаса
вот рӧскодлысь лыддьӧг дасьтӧм
8. Коми Республикаса сьӧм овмӧс министерство дасьтӧ локтан финансӧвӧй во да планӧвӧй период вылӧ Коми Республикаса вот рӧскодлысь лыддьӧг баласӧ (водзӧ – вот рӧскодлӧн лыддьӧг бала) 2019 воӧ Коми Республикаса сьӧм овмӧс министерствоӧн индӧм кадколастӧ, сы бӧрын мунысь воясӧ – косму тӧлысь 1 лунӧдз Коми Республикаса канму уджтасъяс да налӧн тэчас элементъяс, а сідзжӧ удж нырвизьяс серти, кутшӧмъяс оз пырны Коми Республикаса канму уджтасъясӧ, тайӧ Пӧрадок дорӧ 3 содтӧдын индӧм форма серти да сійӧ жӧ кадколастӧ ыстӧ Коми Республикаса канму уджтасъяс кывкутӧмӧн олӧмӧ пӧртысьяслы сӧгласуйтӧм вылӧ, а сідзжӧ колана Коми Республикаса олӧмӧ пӧртысь органъясӧ, кодъясӧс вӧзйӧны индыны Коми Республикаса вот рӧскод серти кураторъясӧн (водзӧ – сӧгласуйтысь органъяс).
9. Сӧгласуйтысь органъяс 2019 воын Коми Республикаса сьӧм овмӧс министерствоӧн индӧм кадколастъясӧ, сы бӧрын мунысь воясӧ – косму тӧлысь 30 лунӧдз видлалӧны вот рӧскодлысь лыддьӧг баласӧ Коми Республикалӧн канму уджтасъясса, Коми Республикалӧн канму уджтасъясса тэчас элементъяслӧн шӧр могъяс да (либӧ) Коми Республикаса социальнӧй да экономика политикаын шӧр могъяс серти, кутшӧмъяс оз пырны Коми Республикаса канму уджтасъясӧ, Коми Республикаса вот рӧскодсӧ вӧзйӧм юклӧм да Коми Республикаса вот рӧскод серти кураторъясӧс индӧм серти да ыстӧны Коми Республикаса сьӧм овмӧс министерствоӧ вот рӧскодлысь лыддьӧг бала стӧчмӧдӧм серти пасйӧгъяс либӧ вӧзйӧмъяс.
Сэк, кор тайӧ пунктса медводдза абзацын индӧм пасйӧгъякӧд да вӧзйӧмъяскӧд йитӧдын вежсьӧ Коми Республикаса вот рӧскод серти кураторыс, сӧгласуйтысь орган сӧгласуйтӧ найӧс Коми Республикаса вот рӧскод серти лоны вермана кураторкӧд да содтӧ индӧм пасйӧгъяс да вӧзйӧмъяс дорӧ сӧгласуйтӧмсӧ тайӧ пунктса медводдза абзацын индӧм кадколаст чӧжӧн.
Сійӧ, мый абуӧсь Коми Республикаса сьӧм овмӧс министерствоӧ сетӧм пасйӧгъясыс да вӧзйӧмъясыс, кутшӧмъясӧс индӧма тайӧ пунктса медводдза абзацын, лыддьыссьӧ вот рӧскодлысь лыддьӧг баласӧ сӧгласуйтысь органлӧн сӧгласуйтӧмӧн.
Сэк, кор вот рӧскодлысь лыддьӧг баласӧ стӧчмӧдӧм серти пасйӧгъясын да вӧзйӧмъясын абуӧсь Коми Республикалӧн канму уджтасъясса, Коми Республикалӧн канму уджтасъясса тэчас элементъяслӧн шӧр могъяс да (либӧ) Коми Республикаса социальнӧй да экономика политикаын шӧр могъяс серти, кутшӧмъяс оз пырны Коми Республикаса канму уджтасъясӧ, Коми Республикаса вот рӧскод вӧзйӧм юклӧмсӧ стӧчмӧдӧм серти вӧзйӧмъяс, вот рӧскодлысь лыддьӧг балаыс лыддьыссьӧ лӧсялана юкӧнын сӧгласуйтӧмӧн.
Вот рӧскодлысь лыддьӧг баласӧ позицияяс юкӧнын, кутшӧмъясӧс гижӧма сідзжӧ, кыдзи и локтан финансӧвӧй во да планӧвӧй период вылӧ Коми Республикаса вот рӧскодлӧн лыддьӧгса позицияяссӧ, сӧгласуйтны оз ков, Коми Республикалӧн канму уджтасъясса лыддьӧгӧ, Коми Республикалӧн канму уджтасъясса тэчас элементъясӧ вежсьӧмъяс пыртан случайяс да (либӧ) сӧгласуйтысь органъяслысь уджмогъяссӧ вежан случайяс кындзи.
Сэк, кор эмӧсь вот рӧскодлӧн лыддьӧг бала серти паныд видзӧдласъяс, Коми Республикаса сьӧм овмӧс министерство могмӧдӧ 2019 воын сӧгласуйтысь органъяскӧд сӧгласуйтан сӧвещаниеяс нуӧдӧмсӧ Коми Республикаса сьӧм овмӧс министерствоӧн индӧм кадколастӧ, сы бӧрын мунысь воясӧ – сора тӧлысь 1 лунӧдз.
10. Коми Республикаса сьӧм овмӧс министерство тайӧ Пӧрадоклӧн 9 пункт серти сӧгласуйтысь органъясӧн ыстӧм пасйӧгъяссӧ да вӧзйӧмъяссӧ тӧд вылӧ босьтӧмӧн дасьтӧ да вынсьӧдӧ локтан финансӧвӧй во да планӧвӧй период вылӧ Коми Республикаса вот рӧскодъяслысь лыддьӧгсӧ да йӧзӧдӧ сійӧс “Ӧтуввез” юӧртан да телекоммуникация везйын Коми Республикаса сьӧм овмӧс министерстволӧн официальнӧй сайтын 2019 воӧ вӧльгым тӧлысь 15 лунысь оз сёрджык, сы бӧрын мунысь воясӧ – сора тӧлысь 15 лунысь оз сёрджык.
11. Сэк, кор ӧнія финансӧвӧй воын пыртӧма вежсьӧмъяс Коми Республикаса канму уджтасъяслӧн лыддьӧгӧ, Коми Республикаса канму уджтасъяслӧн тэчас элементъясӧ да (либӧ) сэк, кор вежсьӧмаӧсь Коми Республикаса вот рӧскод серти кураторъяслӧн уджмогъясыс, мый накӧд йитӧдын колӧ пыртны вежсьӧмъяс Коми Республикаса вот рӧскодлӧн лыддьӧгӧ, Коми Республикаса вот рӧскод серти кураторъяс лӧсялана вежсьӧмъяс пыртан лунсянь 10 уджалан лунысь оз сёрджык ыстӧны Коми Республикаса сьӧм овмӧс министерствоӧ Коми Республикаса вот рӧскодлысь лыддьӧгсӧ Коми Республикаса сьӧм овмӧс министерствоӧн стӧчмӧдӧм вылӧ лӧсялана юӧр.
12. Локтан финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпас бала дасьтӧм, видлалӧм да вынсьӧдӧм серти Коми Республикалӧн канму уджтасъясса тэчас элементъяссӧ стӧчмӧдігӧн Коми Республикаса вот рӧскодлӧн лыддьӧгӧ вежсьӧмъясыс дасьтыссьӧны да вынсьӧдсьӧны Коми Республикаса сьӧм овмӧс министерствоӧн ӧшым тӧлысь 25 лунӧдз.
III. Коми Республикаса вот рӧскодсӧ донъялан пӧрадок
13. Коми Республикаса вот рӧскод серти кураторъяс тайӧ Пӧрадок серти дасьтӧны Коми Республикаса вот рӧскодлысь окталунсӧ донъялан методикаяссӧ да вынсьӧдӧны найӧс Коми Республикаса сьӧм овмӧс министерствокӧд сӧгласуйтӧмӧн.
14. Коми Республикаса вот рӧскод серти кураторъяс донъялӧны Коми Республикаса вот рӧскодлысь окталунсӧ кокньӧдъяс серти, кутшӧмъяс лоӧны вынаӧн Коми Республикаса нормативнӧй инӧда актъяс серти 2019 вося тӧвшӧр тӧлысь 1 лун вылӧ да сы бӧрын мунысь воясын.
15. Вот рӧскодлӧн окталуныс донъявсьӧ быд во отчётнӧй финансӧвӧй во водзын мунысь во серти.
16. Кокньӧд урчитны (водзӧ нюжӧдны) коланлун да позянлун да Коми Республикаса оланпас бала, мый урчитӧ (водзӧ нюжӧдӧ) кокньӧдсӧ (вот рӧскодсӧ), дасьтыны коланлун йылысь помшуӧм примитігӧн Коми Республикаса вот рӧскод серти кураторъяс донъялӧны пыртны вӧзъяна вот рӧскодлысь окталунсӧ тайӧ Пӧрадокӧн урчитӧм донъялан муртӧсъяс серти.
17. Коми Республикаса вот рӧскодлысь окталунсӧ донъялӧм могысь Коми Республикаса сьӧм овмӧс министерство быд во косму тӧлысь 15 лунӧдз дасьтӧ да ыстӧ Коми Республикаса вот рӧскод серти кураторъяслы:
отчётнӧй финансӧвӧй во серти Коми Республикаса вот рӧскодлысь йӧрыш донъялӧмсӧ;
ӧнія финансӧвӧй во, локтан финансӧвӧй во да планӧвӧй период вылӧ Коми Республикаса вот рӧскодлысь йӧрыш донъялӧмсӧ;
Федеральнӧй вот службалӧн Коми Республикаын веськӧдланінлӧн юӧр подув вылын отчётнӧй финансӧвӧй во серти Коми Республикаса вот рӧскодлӧн фискальнӧй характеристикаяслӧн значениеяс йылысь юӧр, а сідзжӧ отчётнӧй финансӧвӧй во водзын мунысь 6 во серти Коми Республикаса ышӧдан вот рӧскод йылысь юӧр.
18. Коми Республикаса вот рӧскодлӧн окталуныс донъявсьӧ Коми Республикаса вот рӧскод серти кураторъясӧн да сэтчӧ пырӧ:
1) Коми Республикаса вот рӧскодлысь коланлунсӧ донъялӧм;
2) Коми Республикаса вот рӧскодлысь бӧртаслунсӧ донъялӧм.
19. Коми Республикаса вот рӧскод коланлунлӧн муртӧсъясӧн лоӧ сійӧ, мый:
1) Коми Республикаса вот рӧскодыс лӧсялӧ Коми Республикаса канму уджтасъяслӧн шӧр могъяслы, Коми Республикаса канму уджтасъяслӧн тэчас элементъяслы да (либӧ) Коми Республикаса социальнӧй да экономика политикаын шӧр могъяслы, кутшӧмъяс оз пырны Коми Республикаса канму уджтасъясӧ;
2) сетӧм кокньӧдъясыс колӧны мынтысьысьяслы, мый петкӧдлӧ 5 вося периодӧ кокньӧдъяс вылӧ инӧдӧн вӧдитчысь мынтысьысьяслӧн лыдлысь да мынтысьысьяслӧн ӧтувъя лыдлысь лӧсялӧмсӧ.
20. Сэк, кор Коми Республикаса вот рӧскодыс оз лӧсяв тайӧ Пӧрадоклӧн 19 пунктын индӧм муртӧсъяс пиысь кӧть ӧтилы, Коми Республикаса вот рӧскод серти куратор тайӧ Пӧрадоклӧн 5 пунктӧн урчитӧм кадколастӧ сетӧ Коми Республикаса сьӧм овмӧс министерствоӧ мынтысьысьяслы сетӧм кокньӧдъяссӧ кольӧм (стӧчмӧдӧм, дугӧдӧм) йылысь вӧзйӧмъяс.
21. Коми Республикаса вот рӧскодлӧн бӧртаслун серти муртӧсӧн медэтша вылӧ индӧны Коми Республикаса канму уджтасъяслӧн шӧр могъясӧдз да (либӧ) Коми Республикаса социальнӧй да экономика политикаын шӧр могъясӧдз, кутшӧмъяс оз пырны Коми Республикаса канму уджтасъясӧ, воӧдчан ӧти петкӧдлас (индикатор) либӧ мӧд петкӧдлас (индикатор) кутшӧмлӧн значение вылӧ тӧдчӧ Коми Республикаса вот рӧскодыс.
Донъявсьӧ мынтысьысьяслы урчитӧм кокньӧдъяслӧн Коми Республикаса канму уджтасъяслӧн шӧр могъясӧдз да (либӧ) Коми Республикаса социальнӧй да экономика политикаын шӧр могъясӧдз, кутшӧмъяс оз пырны Коми Республикаса канму уджтасъясӧ, воӧдчан петкӧдласлысь (индикаторлысь) значение вежӧмӧ пайыс, кутшӧмӧс арталӧны кыдзи кокньӧдъяс тӧд вылӧ босьтӧмӧн индӧм петкӧдласлӧн (индикаторлӧн) значение да кокньӧдъяс тӧд вылӧ босьттӧг индӧм петкӧдласлӧн (индикаторлӧн) значение костын торъялӧм.
22. Коми Республикаса вот рӧскодлысь бӧртаслун донъялӧмӧ пырӧ Коми Республикаса вот бӧртаслысь сьӧмкуд окталунсӧ донъялӧм.
23. Коми Республикаса вот бӧртаслысь сьӧмкуд окталунсӧ донъялӧм могысь збыльмӧдӧны кокньӧдъяс сетан бӧртаслунлысь да Коми Республикаса канму уджтасъяслӧн могъясӧдз да (либӧ) Коми Республикаса социальнӧй да экономика политикаын шӧр могъясӧдз, кутшӧмъяс оз пырны Коми Республикаса канму уджтасъясӧ, воӧдчан альтернативнӧй механизмъясӧн вӧдитчан бӧртаслунлысь ӧткодялан анализ, а сідзжӧ Коми Республикаса ышӧдан вот рӧскодлысь ӧтувъя сьӧмкуд эффектсӧ (ас чӧжӧсӧн бергӧдчӧмсӧ) донъялӧм.
24. Ӧткодялан анализӧ пырӧ Коми Республикаса республиканскӧй сьӧмкуд рӧскодлысь йӧрышсӧ сэк, кор вӧдитчӧны Коми Республикаса канму уджтасъяслӧн шӧр могъясӧдз да (либӧ) Коми Республикаса социальнӧй да экономика политикаын шӧр могъясӧдз, кутшӧмъяс оз пырны Коми Республикаса канму уджтасъясӧ, воӧдчан альтернативнӧй механизмъясӧн, да сетӧм кокньӧдъяслысь йӧрышсӧ ӧткодялӧм Коми Республикаса канму уджтасъяслӧн шӧр могъясӧдз да (либӧ) Коми Республикаса социальнӧй да экономика политикаын шӧр могъясӧдз, кутшӧмъяс оз пырны Коми Республикаса канму уджтасъясӧ, воӧдчан петкӧдласлысь (индикаторлысь) Коми Республикаса вот рӧскодлӧн 1 шайт вылӧ да сійӧ жӧ петкӧдласӧдз (индикаторӧдз) воӧдчӧм вылӧ Коми Республикаса республиканскӧй сьӧмкуд рӧскодлӧн 1 шайт вылӧ содӧмсӧ арталӧм сэк, кор вӧдитчӧны альтернативнӧй механизмъясӧн.
25. Коми Республикаса канму уджтасъяслӧн шӧр могъясӧдз да (либӧ) Коми Республикаса социальнӧй да экономика политикаын шӧр могъясӧдз, кутшӧмъяс оз пырны Коми Республикаса канму уджтасъясӧ, воӧдчан альтернативнӧй механизмъясӧн вермӧны лоны сы лыдын:
1) Коми Республикаса республиканскӧй сьӧмкуд сьӧм тшӧт весьтӧ субсидияяс либӧ мынтысьысьяслы, кодъяслӧн эм кокньӧдъяс вылӧ инӧд, веськыда сьӧмӧн отсӧг сетан мукӧд формаяс;
2) мынтысьысьяслӧн, кодъяслӧн эм кокньӧдъяс вылӧ инӧд, кӧсйысьӧмъяс серти Коми Республикаса канму гарантияяс сетӧм;
3) мынтысьысьяслӧн, кодъяслӧн эм кокньӧдъяс вылӧ инӧд, удж юкӧнын нормативнӧй ладмӧдӧмсӧ да (либӧ) контроль да дӧзьӧр нуӧдан уджъяс збыльмӧдан пӧрадоксӧ бурмӧдӧм.
26. Организацияяслӧн чуктӧс вылӧ вот да организацияяслӧн эмбур вылӧ вот серти Коми Республикаса кокньӧдъясӧн подулалӧм ышӧдан вот рӧскодлысь сьӧмкуд окталунсӧ донъялӧм могысь тайӧ Пӧрадокса 24 пунктын индӧм ӧткодялан анализкӧд ӧттшӧтш колӧ артавны тайӧ Пӧрадоклӧн 28 пункт серти Коми Республикаса индӧм вот рӧскодлысь ӧтувъя сьӧмкуд эффект (ас чӧжӧсӧн бергӧдчӧм) донъялӧмсӧ. Ӧтувъя сьӧмкуд эффектсӧ (ас чӧжӧсӧн бергӧдчӧмсӧ) донъялан петкӧдласӧн лоӧ Коми Республикаса вот рӧскодлысь бӧртаслун индан муртӧсъясысь ӧтиӧн.
27. Коми Республикаса ышӧдан вот рӧскодлӧн ӧтувъя сьӧмкуд эффект (ас чӧжӧсӧн бергӧдчӧм) серти донсӧ индӧны Коми Республикаса быд вот рӧскод серти торйӧн. Сэк, кор торъя категория мынтысьысьяслы, кодъяслӧн эм кокньӧдъяс вылӧ инӧд, сетӧма ӧткымын вот серти кокньӧд, Коми Республикаса ышӧдан вот рӧскодлӧн ӧтувъя сьӧмкуд эффект (ас чӧжӧсӧн бергӧдчӧм) серти донсӧ индӧны тайӧ категория мынтысьысьяс серти ставнас.
28. Коми Республикаса ышӧдан вот рӧскодлӧн ӧтувъя сьӧмкуд эффект (ас чӧжӧсӧн бергӧдчӧм) серти доныс артавсьӧ мынтысьысьяслы лӧсялана кокньӧдъяс вынсялӧмсянь либӧ 5 отчётнӧй во серти, а сэк, кор индӧм кокньӧдъясыс вынаӧсь 6 воысь дырджык, – Коми Республикаса вот рӧскодлысь окталун (Е) донъялӧмсӧ нуӧдан лун вылӧ татшӧм формула серти:

i – 1-сянь 5-ӧдз значениеа волӧн дорвыв номер;
m1 – i-ӧд воын кокньӧдъясӧн вӧдитчысь мынтысьысьяслӧн лыд;
j – 1-сянь m-ӧдз значениеа мынтысьысьлӧн дорвыв номер;
Njj – j-ӧд мынтысьысьӧн i-ӧд воӧ Коми Республикаса ӧтувтӧм сьӧмкудйӧ мынтӧм вылӧ декларируйтӧм вот йӧрыш.
Мынтысьысьясӧн Коми Республикаса ӧтувтӧм сьӧмкудйӧ мынтӧм вылӧ декларируйтӧм вот йӧрышсӧ индігӧн тӧд вылӧ босьтӧны организацияяслӧн чуктӧс вылӧ вот, торъя йӧзлӧн чӧжӧс вылӧ вот, организацияяслӧн эмбур вылӧ вот, транспорт вот серти, вот серти, кутшӧмъясӧс колӧ мынтыны торъя вот режимъясӧн вӧдитчӧмкӧд йитӧдын (прӧдукция юклӧм йылысь артмӧдчӧмъяс збыльмӧдігӧн вот перъян система кындзи), да му вот серти начислениеяс.
Сэк, кор мынтысьысьяслы, кодъяслӧн эм кокньӧдъяс вылӧ инӧд, Коми Республикаса ышӧдан вот рӧскодлысь ӧтувъя сьӧмкуд эффектсӧ (ас чӧжӧсӧн бергӧдчӧмсӧ) донъялан лун вылӧ кокньӧдъясыс вынаӧсь 6 воысь этшаджык, вот йӧрышсӧ, кутшӧмъясӧс колӧ мынтыны Коми Республикаса ӧтувтӧм сьӧмкудйӧ, донъялӧны (прогнозируйтӧны) Коми Республикаса вот рӧскод серти кураторъяслӧн да Коми Республикаса сьӧм овмӧс министерстволӧн мыччӧдъяс серти;
B0j – базӧвӧй воын j-ӧд мынтысьысьӧн Коми Республикаса ӧтувтӧм сьӧмкудйӧ мынтӧм вылӧ декларируйтӧм вотлӧн базӧвӧй йӧрышыс артавсьӧ татшӧм формула серти:
 B0j = N0j + L0j,
кӧні:
N0j – базӧвӧй воын j-ӧд мынтысьысьӧн Коми Республикаса ӧтувтӧм сьӧмкудйӧ мынтӧм вылӧ декларируйтӧм вотлӧн йӧрыш;
L0j  – базӧвӧй воын j-ӧд мынтысьысьлы сетӧм кокньӧдъяслӧн йӧрыш.
Тайӧ Пӧрадокын базӧвӧй во улын гӧгӧрвосьӧ j-ӧд мынтысьысьӧн кокньӧд босьтны заводитан во водзын мунысь во либӧ отчётнӧй во водзын мунысь 6-ӧд во сэк, кор мынтысьысьлы кокньӧдсӧ сетӧны 6 воысь дырджык;
gi – базӧвӧй волӧн петкӧдласъяс серти i-ӧд воын Коми Республикаса ӧтувтӧм сьӧмкудлӧн вот чӧжӧс содӧмлӧн номинальнӧй ӧд.
Россия Федерацияса сьӧм овмӧс министерство индӧ Россия Федерацияса субъектъяслӧн ӧтувтӧм сьӧмкудъясса вот чӧжӧс содан номинальнӧй ӧдсӧ да ӧнія финансӧвӧй вося ода-кора тӧлысь 1 лунысь оз сёрджык тӧдмӧдӧ сыӧн Россия Федерацияса субъектъясӧ;
r – Коми Республикаса шӧр кадся рыночнӧй заимствованиеяслӧн арталан доныс, артавсьӧ татшӧм формула серти:
r = iинф + p + c,
кӧні:
iинф  – инфляциялӧн торъя мога тшупӧд (4 прӧчент);
р – збыльвывса прӧчент ставка, кутшӧмӧс индӧны 2,5 прӧчент тшупӧдын;
с – рискысь кредитнӧй премия, кутшӧмӧс арталӧны отчётнӧй периодысь тайӧ Пӧрадоклӧн шӧр могъяс вылӧ Коми Республикаса республиканскӧй сьӧмкуд чӧжӧс серти ӧнія финансӧвӧй вося тӧвшӧр тӧлысь 1 лун вылӧ Коми Республикалӧн канму уджйӧзкӧд йитӧдын (водзӧстӧг воӧм сьӧм тӧд вылӧ босьттӧг):
1) кор индӧм лӧсялӧмыс лоӧ 50 прӧчентысь этшаджык, рискысь кредитнӧй премиясӧ индӧны 1 прӧчент мында;
2) кор индӧм лӧсялӧмыс лоӧ 50-сянь 100 прӧчентӧдз, рискысь кредитнӧй премиясӧ индӧны 2 прӧчент мында;
3) кор индӧм лӧсялӧмыс лоӧ 100 прӧчентысь унджык, рискысь кредитнӧй премиясӧ индӧны 3 прӧчент мында.
29. Коми Республикаса вот рӧскодлысь окталунсӧ донъялан кывкӧртӧдъяс серти Коми Республикаса вот рӧскод серти куратор дасьтӧ Коми Республикаса вот рӧскодлысь окталунсӧ донъялан бӧртасъяс йылысь юӧр, кӧні вӧчӧ Коми Республикаса вот рӧскодлӧн торъя мога характеристикаясӧдз воӧдчӧм, Коми Республикаса канму уджтаслӧн шӧр могъясӧдз да (либӧ) Коми Республикаса социальнӧй да экономика политикаын шӧр могъясӧдз воӧдчӧмӧ, кутшӧмъяс оз пырны Коми Республикаса канму уджтасъясӧ, Коми Республикаса вот рӧскодлӧн пай йылысь, а сідзжӧ Коми Республикаса канму уджтаслӧн шӧр могъясӧдз да (либӧ) Коми Республикаса социальнӧй да экономика политикаын шӧр могъясӧдз воӧдчан, кутшӧмъяс оз пырны Коми Республикаса канму уджтасъясӧ, бӧртаслунаджык (Коми Республикаса республиканскӧй сьӧмкудйысь этшаджык сьӧм видзан) альтернативнӧй механизмъяслӧн эмлун йылысь либӧ абутӧмлун йылысь кывкӧртӧдъяс.
Коми Республикаса вот рӧскодлысь окталунсӧ донъялан бӧртасъясын колӧ индыны индӧм донъялӧмлӧн бӧртасъяс серти рекомендацияяс, мынтысьысьяслы сетӧм кокньӧдъяссӧ кольны (стӧчмӧдны, дугӧдны) коланлун йылысь Коми Республикаса сьӧм овмӧс министерстволы рекомендацияяс пыртӧмӧн.
30. Коми Республикаса сьӧм овмӧс министерство ӧтвывтӧ Коми Республикаса вот рӧскодлысь окталунсӧ донъялан бӧртасъяссӧ, кутшӧмӧс нуӧдӧны Коми Республикаса вот рӧскод серти кураторъяс, да лӧддза-номъя тӧлысь 1 лунӧдз Коми Республикаса вот рӧскод серти кураторъясӧн сетӧм Коми Республикаса вот рӧскодлысь окталунсӧ донъялан бӧртасъяс подув вылын дасьтӧ Коми Республикаса вот рӧскодлысь окталунсӧ кывкӧрталан донъялӧм.
Коми Республикаса вот рӧскодлысь окталунсӧ кывкӧрталан донъялӧмсӧ сійӧс дасьтан лунсянь 5 уджалан лун чӧжӧн йӧзӧдӧны “Ӧтуввез” юӧртан да телекоммуникация везйын Коми Республикаса сьӧм овмӧс министерстволӧн официальнӧй сайтын.
31. Коми Республикаса вот рӧскод донъялӧмсӧ видлалан бӧртасъяссӧ босьтӧны тӧд вылӧ Коми Республикаса сьӧмкуд да вот политикаын медшӧр нырвизьяссӧ лӧсьӧдігӧн, а сідзжӧ Коми Республикаса канму уджтасъяс збыльмӧдан окталунсӧ донъялӧм нуӧдігӧн.

Коми Республикаса вот рӧскодлӧн нормативнӧй, торъя мога 
да фискальнӧй характеристикаяс йылысь юӧр дасьтан
ПРАВИЛӦЯС
1. Тайӧ Правилӧяссӧ дасьтӧма тайӧ Пӧрадок серти Коми Республикаса вот рӧскодсӧ донъялӧм вылӧ юӧр чукӧртӧмсӧ могмӧдӧм могысь.
2. Коми Республикаса сьӧм овмӧс министерство быд во босьтӧ тӧд вылӧ да контролируйтӧ Коми Республикаса нормативнӧй инӧда актъясӧн урчитӧм вот кокньӧдъяс, мездӧмъяс да вотъяс серти мукӧд преференция йылысь (водзӧ – кокньӧдъяс) юӧрсӧ.
3. Коми Республикаса сьӧм овмӧс министерство дасьтӧ Коми Республикаса вот рӧскодлӧн нормативнӧй, торъя мога да фискальнӧй характеристикаяс йылысь юӧрсӧ локтан финансӧвӧй во да планӧвӧй период вылӧ Коми Республикаса вот рӧскодлӧн лыддьӧгӧ пыртӧм кокньӧдъяс серти.
4. Коми Республикаса сьӧм овмӧс министерство нуӧдӧ Коми Республикаса вот рӧскодлӧн нормативнӧй, торъя мога да фискальнӧй характеристикаяс йылысь юӧр серти электроннӧй учёт (электроннӧй таблицаӧн) тайӧ Пӧрадок дорӧ 1 содтӧд серти Коми Республикаса вот рӧскодлӧн паспортӧ пыртӧм петкӧдласъяс серти. Коми Республикаса сьӧм овмӧс министерство содтӧ Коми Республикаса вот рӧскод серти кураторъясӧн сетӧм Коми Республикаса вот рӧскодлӧн паспортъясӧ Коми Республикаса вот рӧскод серти лӧсялана куратор йылысь юӧр, а сідзжӧ Коми Республикаса вот рӧскодлысь окталунсӧ донъялан бӧртасъяс серти Коми Республикаса вот рӧскод серти лӧсялана кураторъясӧн сетӧм рекомендацияяс, кытчӧ пыртӧма тайӧ Пӧрадокса 29 пунктӧн урчитӧм юӧр.
5. Коми Республикаса вот рӧскодлӧн нормативнӧй да торъя мога  характеристикаяс йылысь юӧр чукӧртӧм да тӧд вылӧ босьтӧм могысь Коми Республикаса вот рӧскод серти кураторъяс быд во тайӧ Пӧрадокса 5 пунктӧн урчитӧм кадколастӧ сетӧны Коми Республикаса сьӧм овмӧс министерствоӧ тайӧ Пӧрадок дорӧ 1 содтӧдлӧн таблицаса 3 – 13, 16 – 19 позицияяс серти электроннӧя юӧрсӧ.
6. Федеральнӧй вот службалӧн Коми Республикаын веськӧдланін сетӧ Коми Республикаса вот рӧскодлӧн фискальнӧй характеристикаяс йылысь юӧрсӧ тайӧ шуӧмлӧн 3 пункт серти Коми Республикаса сьӧм овмӧс министерствоӧ.
Тайӧ Пӧрадок дорӧ 1 содтӧдлӧн таблицаса 23 да 24 позицияяс серти юӧрсӧ Федеральнӧй вот службалӧн Коми Республикаын веськӧдланін сетӧ сӧмын Коми Республикаса вот рӧскод серти, кутшӧм серти тайӧ Пӧрадок дорӧ 1 содтӧдлӧн таблицаса 10 позиция серти урчитӧма “Коми Республикаса ышӧдан вот рӧскод” торъя мога категория.
7. Коми Республикаса сьӧм овмӧс министерство быд во ӧшым тӧлысь 25 лунӧдз йӧзӧдӧ “Ӧтуввез” юӧртан да телекоммуникация везйын Коми Республикаса сьӧм овмӧс министерстволӧн официальнӧй сайтын локтан финансӧвӧй во да планӧвӧй период вылӧ Коми Республикаса вот рӧскодлӧн лыддьӧгӧ пыртӧм Коми Республикаса вот рӧскодлӧн нормативнӧй, торъя мога да фискальнӧй характеристикаяс йылысь юӧр (тайӧ Пӧрадок дорӧ 1 содтӧдлӧн таблицаса 1 – 21 позицияяс серти юӧр).
